
E Maa im beste Alter

Lustspiel in drei Akten nach einer Fabel
von Jean de la Fontaine

von

Hans Stalder



Personen

Willi Meister, Versicherungsbherater
Franz Kiing, sein Freund

Katheli, Dienstmadchen bei Meister
Monika Suter, eine jlingere Witwe
Klara Jenk, eine altere Witwe
Gasser, Vorarbeiter bei Frau Jenk
Zumbach, Arbeiter

Probst, Brieftrager

Alter

45

. 50

20
35
55

. 55
. 60
. 35

Um die Kahlkdpfigkeit von Willi Meister darzustellen, bedarf
es nicht verschiedener Periicken. Das Resultat der Beraubung
einiger grauer und schwarzer Haare kann auch mit einem

Kosmetikmittel erzielt werden.

Ort
Salon bei Willi Meister

Zeit

1. Akt: Im Vorfrihling
2. Akt: Einige Tage spater
3. Akt: 14 Tage spéter

Zum vorliegenden Lustspiel hat Rolf Walss eine heitere Zwi-
schenaktmusik komponiert. Das Tonband kann beim Kompo-
nisten, Herrn Rolf Walss, Feldblumenstrasse 117, 8048 Ziirich,

bezogen werden.

Am 5. November 1967-wurde das Lustspiel vom Heimatschutz

theater Glarus mit grossem Erfolg uraufgefiihrt. Anfragen iibor
die Inszenierung kénnen an den Spielleiter, Herrn Josua Dirst,
Bahnhofstrasse 7, 8820 Wadenswil, gerichtet werdon,

Vorschlag fiir das Biihnenbild und das Umstellen der Mobel

Die Fabel

Der Mann im Zwischenalter und seine zwei Freundinnen

Ein Mann zwischen vierzig und fiinfzig fand,

als er sich liber den Graukopf strich,

dies Alter sei recht eigentlich

das beste flir den Ehestand.

Er hatte Geld,

daher in der ganzen Weiberwelt

die Wahl; fir ihn machten sich alle angenehm.
Doch unser Freier nahm sich Zeit.

Die Richtige finden, ist keine Kleinigkeit.

Zwei Witwen buhlten um seine Gunst:

die eine blihend noch, die andere etwas reifer;
diese ersetzte durch Witz und Kunst,

was die Natur zerstort in blindem Eifer.

Die Witwen machten’s ihm bequem

mit Plaudern, Lachen, kleinen Festen

und hielten ihn auch oft zum besten,

das heisst: sie setzten ihm den Kopf zurecht.
Die Altere raubte ihm den Rest von schwarzem Haar,
den er noch hatte, und zauste ihn nicht schlecht,
bis er ein Mann nach ihrem Sinne war.

Die Junge pliinderte sein weisses Haar.
Zuletzt verzweifelt der arme Tropf,

denn vollends haarlos war sein Kopf:

[hr Schonen, sprach er, ich dank’ euch sehr,
ihr habt mich wirklich gut geschoren,

doch hab’ ich mehr gewonnen als verloren;
die Ehe ist mir kein Geheimnis mehr.

Denn jede, die ich ndhme, wollte,

dass ich auf ihre Art, nicht meine leben sollte.
Zuletzt ist mir der kahle Kopf geblieben:

Fir diese Lehre dank ich euch, ihr Liebenl

Jean de La Fontaine

Erster Akt

Es ist morgens um acht Uhr. Im Salon von Willi Meister ist
es noch dunkel. Die Vorhénge sind gezogen. Durch das Fen-
ster ist gedampft der Strassenldrm vernehmbar. Auf dem
Salontisch stehen eine leere Whiskyflasche und zwei Gléaser.
Neben dem Tischchen am Boden liegt ein Damenhandschuh.
Stlihle und Hocker stehen unordentlich umher, welche stumme
Zeugen eines kleinen Familienfestes sind. Vorne neben dem
Sofa liegt der Hausherr im Abendanzug am Boden und —
schlaft. — Nach einer Weile ertont die Hausglocke. Im Korri-
dor sind geddmpft zwei weibliche Stimmen zu horen. — Plotz-
lich fallt vom Korridor her Licht in den Salon. Das Dienst-
madchen betritt das Zimmer.

1. Auftritt
Katheli, Willi und Frau Jenk

Kétheli (huscht zur Tire herein, durchquert.das Zimmer und
bleibt lauschend vor der Schlafzimmertiire Willi Meisters
stehen. Da es im Schlafzimmer ruhig bleibt, klopft Katheli
sachte an die Ture. — Nichts regt sich. — Das zweitemal
klopft es fester, und schliesslich ruft es erst sachte, dann
lauter): Herr Meister! — Herr Meisterl — Ufstahl — Es
isch hochsti Zytl
(Kéatheli lauscht wieder):

E Dame wartet dusse. —

(Kéatheli tritt einen Schritt zurlck):

[sch er &cht doch nid da? — (Bestimmt): De isch ergwiiss
no mit ere heil —

(Kétheli zieht nun die Vorhénge zuriick. Tageslicht fallt
ins Zimmer. Eben will es wieder hinaushuschen, da sieht
es Willi Meister am Boden liegen und schreit angsterfiillt
auf): — Herr Meister] — Was isch passiert? — Het's
nech oppis gédh? —

Willi (sitzt auf, gédhnt und reibt sich die Augen): —

Frau Jenk (betritt unaufgefordert den Salon. Mit ehrlicher Teil-

nahme): Fraulein — het's es Ungliick gdh? — Mues me
d’'Polizei la cho?

Kédtheli (mit besorgter Stimme, deutet auf den noch am Boden
sitzenden Willi Meister): Da — der Herr Meister — er
mues e Schwechiafall gha hal —




Frau Jenk (tritt ndher): — Um ds Himmelswille] — (Sie be-
trachtet die auf dem Salontischchen stehende Flasche.
Nun ruhiger): Ja, das bringt der sterchst Mdnsch z'Bode.
— Weit der nid em Dokter aliite?

Willi (sich erhebend): Nenei — I6ht das numel — Das Brésch-
teli geit o wider verby.

Katheli (zu Willi): Die Dame wott zue nech. Séll se i ds Biiro
fiehre?

Frau Jenk (lachend): Nenei Fréulein, machet nume keini Um-

standl Wen i jitz scho da inne bi, chéi mer doch das
Gschaft da erledige.

Willi (der sich indessen miihsam auf die Beine gestellt und
seine Kleider zurechtgezogen hat): Nt fir uguet, Frou. ..
Frau Jenk: ... Jenk isch my Name.

Willi (noch miihsam den geschéftlichen Ton suchend): Es freut
mi sehr, Frou Jenkl (Zu Kéatheli): Kéatheli, du chasch ga

wytermachel

Kétheli (ab): —

Willi (zu Frau Jenk): Entschuldiget bitte my Zuestand — i ha
— es mues mer nachti vor em i ds Bett gah schlacht
worde sy —dihr begryffet, me isch hitzutag agspannet

— ds Gschéft nimmt eim z'hert i Aspruch.

Frau Jenk (hebt den am Boden liegenden Damenhandschuh auf
und legt ihn mit sichtbarem Schmunzeln auf den Salon-
tisch): Das stimmt, — Dihr heit récht, Herr Meister! Dihr
syd e begédhrte Maa. D'Chundschaft louft nech i eui Privat-
wohnig nache u laht nech sogar d'Visitecharte da.

Willi (unsicher): Mit was chan i diene, Frou Jenk?

Frau Jenk: Abe, gseht der, i bi o so eini, wo nech nid emal
laht usschlafe.

Willi: Fir myni Chunde han i immer Zyt.

Frau Jenk: Das han i dbe gwiisst, u drum bin i o privat zue
nech cho. | mécht myni Sache mit euch persénlich er-
ledige, ohni dass euers Biropersonal d'Nase dry het.

Willi (geschmeichelt): | danke nech fiir euers Vertroue, Frou
Jenk. Weit der Platz néh, syd so guetl

Frau Jenk (erfreut tber den Erfolg, setzt sich): Danke, Herr
Meister.

Willi (setzt sich ihr gegeniiber): —

Frau Jenk: Vor eme Jahr isch my Maa gstorbe, un i ha mi nie
um Versicherigsaglageheite gchimmeret. We's mer récht

isch, het doch my Maa sélig alli Gschéft bi euch ab-
gschlosse.

Willi (nicht unfreundlich): Nei, bi der Konkurrdanz, Frou Jenk.
Frau Jenk (gespielt): Das isch mer jitz aber leid,

Willi (vorsichtig): Es steit jedem Gschaftsmaa frei, won er
syner Versicherige abschliesst.

Frau Jenk (entschieden): Das mues mer g'dnderet wérdel

Willi: Dihr syd a d'Vertragsduur bunde.

Frau Jenk: Git's da kei Uswag?

Willi: Me miesst die Sach priiefe. Der Vertragsablouf u
d’Handénderig wére zwee seridsi Griind.

Frau Jenk: Git's de no anderi?

Willi: E astandegi Versicherigsgsellschaft schaffet nume uf
ere subere Grundlag.

Frau Jenk (lberzeugend): Das Qfallt merl — Chdonntet der
einisch zue mer cho?

Willi (ohne Misstrauen): Garn, Frou Jenk. —
Frau Jenk: Dihr wiisset doch, won i wohne?

Willi: We's mer réacht isch, heit der es Eifamiliehuus i der
Néchi vo euem Betrib.

Frau Jenk: Ja. — Zwar nimme lang. My Maa het ds Huus
mym Sohn verschribe. Derby fragt d& em Gschaft kei
Brosme dernah.

Willi (emport): Das isch doch... un jitz gheit der nech eifach

use?

Frau Jenk: Das scho nid. — Aber gloubet dihr, i chdnn mit
myr Schwigertochter zs@meldbe? (Erregt): | wott doch
dert nid nume duldet syl — Ehnder hiiraten i wider.

Willi (Uberrascht): Hiirate, séget der? — Heit der de scho ne
anderi Wohnig?

Frau Jenk: Nenei, das no nid. Aber die laht sech de scho
finde.

Willi: Darf nech 6ppis z'trinke ufstelle?
Frau Jenk: Danke — mit Whisky chan i niit afah,
Willi: Aber vilicht es Wermuet oder es Malaga? —

Frau Jenk: | ha der Wage by mer, und am Morge trinken i nid
Alkohol.

Willi: Tiet mi etschuldige, Frou Jenk, i bi no ganz usser Kurs.
Frau Jenk (gezielt): Das isch ds Schicksal vo de Junggselle.

Willi: Ds Dienstmeitschi luegt guet zue mer.

Frau Jenk (mit Bestimmtheit, als kénnte ihr sonst der Fisch
davonschwimmen): D'Dienstmeitschi blybe nid alli ledig.

Willi: Bis jitz isch dmel no nit umewdg. Es isch ja no vil
Z'jung u het no nit.

Frau Jenk: Heit dihr e Ahnig, wie hitzutag ghtrate wirdl —
Willi: Uf Abzahlig natiirlich, das isch es guets Gschéaftl
Frau Jenk: | wiird jedefalls nimme so frliech hirate.

Willi (aufmerksam): Mit anderne Wort: — Fiir mi wér's grad
die réachti Zyt? —

Frau Jenk (schlau, wie sie ist): Aber Herr Meister, dihr weit

doch chuum no hiiratel — E Maa im beste Alter] — Dihr
heit doch Géald bis gnue, keini Sorge u Froue so vil der
weit,

Willi: A Bekanntschafte fahlt’'s nid, das stimmt scho. Aber es
miesst eini sy, wo Sinn u Verstand fiir mys Gschéaft hétt,

Frau Jenk: Uf all Féall e elteril

Willi: Das miiesst no Uberleit sy.

Frau Jenk: Eini, wo scho chly Labeserfahrig het.

Willi: Fir d’Hushaltig z’mache?

Frau Jenk: Es jungs Tipfi passt doch nid zu euchl — Eui Frou
mues prasentierel

Willi: Mit em Verstand oder mit de Chleider?

Frau Jenk: Es ghort beides derzue.

Willi: De heisst’s also beidi Ouge offe ha.

Frau Jenk: We der nid weit gschore sy — ja.

Willi: Jitz si mer ganz vo lisem Gschaft abcho, Frou Jenk.
Wie hei mer's, s6ll nech einisch aliite?

Frau Jenk (steht auf): Machet das! Aber wartet nid z'langl
| ha gérn subere Tisch.

Willi (ist ebenfalls aufgestanden): De sdgen ech hérzliche
Dank u nit fur uguet fiir d& schldacht Epfang.

Frau Jenk: | ha mi z'etschuldige, Herr Meister, will i so un-
agmaldet ynegschneit bi. — Also, de warten i uf eue
Aruef.

Willi (reicht ihr die Hand): Dihr dérfet uf mi zellel Uf Wider-
luege Frou Jenk, es het mi sehr gfreut.

Frau Jenk (ausserordentlich freundlich): Ganz mynersyts,
Herr Meister. Uf Widerluegel —

Willi (begleitet sie hinaus): —

2. Auftritt

Willi, dann Kétheli

Willi (kehrt nach einer Weile zuriick und stellt sich wohlgefal-
lig vor den Spiegel. Er zieht sich die Krawatte zurecht,
streichelt sich tUber den Bauch und betrachtet sein Ge-
sicht): — Mhm — Nid schléchtl — E Maa im beste Alter,
het sie gseit.

Katheli (unter der Tire): Der Kaffee isch ygschankt, Herr
Meister.

Willi: Kei Zyt, Katheli. | bi stisch scho spat. Weis der Tiifel,
wie das cho ischl Ruum de no chly uuf da innel —
Katheli: Erwartet der de no meh Bsuech?

Willi: Es tuet’s fiir hiit. Schliesslich han i es Versicherigshiiro
u nid es Harem.

Kéatheli (naiv): Was isch das?

Willi (vaterlich): Ja — wie soll der das erklare? — Das isch
wie ne Hiiehnerfarm, wo numen ei Glggel het.

Katheli: D'Frou Miiller vom &nere Huus isch nid vom Fénster
wégzbringe.

Willi: We sie di oppis fragt, so isch es Chundschaft gsi, ver-
standel

Kéatheli: Was andersl

Willi: He ja, natirlich,

Katheli: Wie isch es mit em Mittagésse? —

Willi: | isse da. Mach o6ppis Liechts| — Oppis wo nid schwér
uflyt.

Katheli: Suurchabis u Spéack, das zieht dir.

Willi: Mynetwége.

Katheli: Vom Siiesse Uberchunnt me halt albeneinisch o gnue.

Willi (misstrauisch): Wie meinsch das?

Katheli: He, geschter Chueche u der vorder Tag Maistatschli
u ygmachti Zwatschge.

Willi (hat im Korridor Hut und Mantel geholt und zieht diese
an): Also, i gah jitz. Bis am z&hni bin i im Bliro u nachhar
im Ussedienst. We 6ppis Dringends isch, chasch im Bliro
frage won i bi. — U no o6ppis, Katheli, we opper fragt,
war néachti syg by mer gsi, weisch niitl — Das geit
schliesslich niemer 0Oppis a.

Katheli: Darf's gar niemer wiisse?




Willi: Kei Ménschl —
(Es lautet kurz.)
Willi: Numen ynel

3. Auftritt
Die Vorigen, Franz Kiing

Franz (betritt aufgerdumt den Salon): Guete Tag mitenand]
Kétheli: Guete Tag, Herr Chiing!
Willi: Salt Franzl O scho uf der Piste?

Franz: Versicherigsberater miiesst me sy, de chénnt me's la
tage u mit der Arbeit afah, we eim ds Lige weh tuet.

Willi: Aber am Abe wetisch de wider uf dym Bruef schaffe u
der Arbeit am séachsi der Riigge chehre, we Usereim der
Chundschaft nache mues. — Ubrigens isch da& Morge scho
opper by mer gsi.

Franz (sieht sich im Salon um und schnuppert in der Luft):
— — (stellt fest): Privat. — (Schnuppert wieder): —
Damegsellschaft. Am Parfiim a — Donnerwétter — das
mocht i o einisch uf der Schoos hal

Willi (zu Katheli): Katheli — du chasch hurti ga d’Kommis-
sione machel Die néchsti halb Stund bin i sicher no da.
Katheli (geht wortlos ab): — —

Franz: Willi, wo isch das Bliiem!i deheime?

Willi: Wie méngisch mues i der no sédge, du séllisch vor em
Dienstmeitschi nid eso — he ja — wo blybt da my Outo-
ritat?

Franz: Meinsch das Meitschi heig nid o Verstidndnis fir so
ne ledige Chrouteri wie dul Das het dénk o gmerkt, was
das Parflim u d4 Damehéndsche uf em Salontischli z’be-

dite hei. — (Mit gezwungenem Ernst): Willi, mach kei
grouni Sachl
Willi: | bi doch nid nume zum Schaffe dal — Warum séll ig
nid o einisch a ds Natirlichste vom Lébe danke?
Franz: | bi dy Friind — u warne dil

Willi: Het ds Warne bi dir oppis abtreit?

Franz: Abe chdnnt i mer alli Haar zum Gring usrysse. Yne-

trappet isch me gleitig u nachhér syr Labtig e Tschumpel.
Willi (mit einem verborgenen Lacheln): Wosch es Coniagg?
Franz: Zwoi.

Willi (neckt): I d&m Fall no eis fiir dy Frou. (Holt Flasche und
schenkt ein): Du hesch doch S6hn u Tdchtere.

Franz: Da bin i nid eleini dschuld.

Willi (erhebt sein Glas): Gsundheitl — Zum Wohl vo der
Liebil

Franz (kalt): Prostl

Willi: Uf was stossisch de du a?

Franz: Uf di, Willi, dass dym Stand treu blybsch.

Willi: | ha's aber gar nid im Sinn.

Franz (stellt sein Glas ab, tberrascht): He? —

Willi (mit Nachdruck): | ha o gnuel —

Franz: Vo was?

Willi: Vom ledig sy.

Franz: Hesch em Dokter scho Bscheid gmacht?

Willi: Fir was?

Franz: We der e guete Rat cha géh, so gang zum Psychiater!

Willi: Du bisch ja o nid gange.

Franz: Abe bin i es Kamel gsi.

Willi: | hatt dyr Frou meh Gschmack zuetrouet.

Franz (leert das Glas mit einem Zuge): Du wirsch no a mi
danke. Adel (Verlasst den Salon.)

Willi (betrachtet sich wieder wohlgeféllig im Spiegel): —
| zum Psychiater? — Chunnt doch nid i Fragl — We das
jede wet, de gédb’s vo dere Sorte o zweeni.

Franz (kommt wieder zur Tiire herein): — Was isch es fiir

eini? —

Willi: Kei Ahnig.

Franz: Aber jitz bisch doch langsam am Verbldde.

Willi: Im Gageteill — | fiehle mi so frisch u underndhmigs-
lustig wie no nie.

Franz (fleht): Willi, i bitte di, ddnk a Usi Friindschaftl We du
0 no ghirate bisch, de chéi mer lberhoupt nie meh ga
nes Jassli mache. — Uberhoupt — du hesch ja scho
graui Haar.

Willi: Die schiniere mi nid. | cha ja de d’Haar schwarz la
farbe, we's d’Frou wott ha.

Franz (erregt): Abe gsehsch, dert faht's al Zersch heisst's:
Papeli machsch mer das u machsch mer dises — u spé-
ter: Alte — das wird gmachtl

Willi: Vilicht bin i de o einisch froh, we sie mer im Biiro hilft
oder mer es Telefon usrichtet.

Franz: Mach der keini faltsche Vorstelligel Du weisch ja, wie's
bi mir deheime usgseht.

Willi (nickt): Jaja. D'Frou isch es R&af, d'Buebe si Niitnutze
u d'Meitschi Modedoggle.

Franz (erleichtert): Also, warum wosch de mit Tiitifels Gwalt

hirate?
Willi (ehrlich): Ganz eifach: will i ds Verlange ha. Will i 8pper
wet géarn ha u will i o gérn gha wet sy.
Franz (verdchtlich): | welem Schundheftli hesch bletteret?
Willi: | keim. — Aber nachegsinnt han i.

Franz: Uber was?
Willi: Warum dass d’'Monsche tiberhoupt uf der Walt syge.

Franz: Das hingdge han i mi o scho méngisch gfragt, — —
He nu, so trapp halt yne i die Soosse u we méglich no i
de schonste Chleider. — Aber eis la der gseit sy, Willi,
we der Oppis cha halfe, vergiss nid, dass i zue der stah
— diir Dick u Dinnl

Willi: Um ene guete Rat bin i géng froh, un i Frouesache
weisch du schliesslich besser Bscheid weder i.

Franz: Also, schiess los! War chunnt i d'Chrénz?

Willi: | ha der’s ja scho gseit, no keini. Das het ja no Zyt.

Franz: Das war jitz afe verniinftig! Vilicht chunnt doch de no
der Verstand obenuuf.

Willi: Nachti isch e jungi Frou by mer gsi.
Franz: Ja, das schmockt me ja dir sibe W&nd diire.

Willi (dessen unbekiimmert): Sie isch Witfrou — aber no
zache Jahr jinger weder i.

Franz (pfeift durch die Zéhne): U wie heisst das Meitschi?

Willi: Frou Suter. — Frou Monika Suter. Sie isch em Archi-
tekt Suter, wo vor nes paar Monet tddlich verungliickt
isch, sy Frou gsi.

Franz: Chinder? —

Willi: Keini. :

Franz (nicht zustimmend): Mhm! — Nid schlécht. Chénntsch
mer se einisch vorstelle?

Willi: Spatestens am Hochzyt. | mues doch de e Brutfliehrer
ha.

Franz: Hesch Angst, i chonnt der se waggschnappe?

Willi (mit verstecktem Spott): Chasch dénke. Erstens bisch ja
ghlirate u zwéitens begéhrsch gar nid meh.

Franz: Natlrlich, das isch scho so. — lIsch sie Gberhoupt
yverstande?
Willi: | réchne’s. — Aber so wyt si mir no gar nid. Die Sach

mues griindlich lberleit sy.
Franz: Hesch no oppis anders umewég?
Willi: Churz gob du cho bisch, isch d'Frou Jenk da gsi. — O

ne Witfrou.
Franz: Das isch verdéchtig.
Willi: Sie isch mi cho frage, gob se wéll i ihrne Versicherigs-

frage berate.

Franz: Oha l&tzl —

Willi: | ha re aber das Versicherigsalige nid eso racht gloubt,
aber item, sie het gar nid eso ne schlachti Gattig gmacht.

Franz: Bisch i die o scho verchrachet?

Willi: Das war z'vil gseit.

Franz: Jahrgang?

Willi: Vo mir us zéche Jahr obsi.

Franz (nachdenklich): Fifefiifzgi? — Het sie Chlotz?

Willi: So wie sie brichtet het scho. — Aber das isch ja nid
d'Houptsach.

Franz: Mit Nachwuchs miiesstisch dert afe nid riachne. —
Derfir mit de Erbe.

Willi: Was brucheni no meh? — | ha ja Sache gnue.

Franz (belustigt): Du gloubsch doch nid éppe, die woll di wige
dyne schone blaue Ouge hiirate.

Williz | ha der gseit, was i mer under em Hiirate vorstelle.

Franz: Du bisch verchouft u hockisch under em Tisch, gob
nume zgrachtem ja gseit hesch.

Willi: Einschtwyle hesch afe no nid récht.
(Das Telephon klingelt.)

Franz: Oha, da het scho eini Léngizyt.
Willy (nimmt ab): Meister. — — lsch guet, i chume. (Zu
Franz): Du Franz, i mues hurti i ds Biro abe, es wott e

Chund zue mer. Bisch pressant oder chasch warte, bis i
ume chume?

Franz: Gang nume, so chan i mi chly erholel

Willi: Es geit allwég nid lang. Du chasch dert myni neue
Briefmargge aluege derwyle. Es het es paar unerchannt
schoni Stiick derby.

Franz: Gang nume, i wirde mi scho ch&nne vertorlel

Willi: Chasch by mer Zmittag &sse, we d'wosch.

Franz (leichthin): Isch mer o récht. Deheime git's ja sowiso
nume suuri Gringe z'gseh. :

Willi: Das isch jitz scho Péachl

Franz: Warum?

Willi (lacht): Mir hei namlich Suurchabis Zmittag. — Aber ds
Katheli het gmeint, das putzi use. (Ab.)

Franz: Was meint er &cht, i syg vertrochnetl (Geht zum Tele-
phon und wé&hlt eine Nummer. Kalt): Sdg der Mueter, i
chomm nid hei zum &sse. — Ja. — | bi mit em Ychouf-
chef vo me Chund yglade. — Ja, zum Znacht? — Eh das
gseht der ja de. Adel (Er schaut kurz zum Fenster hin-
aus und murmelt): Souwatter! (Dann geht er zum Salon-
tischchen zuriick und zieht Willis Briefmarkenalbum her-
vor. Daraufhin schenkt er sich ein Glas ein, setzt sich
mit dem Riicken gegen die Tire an den Tisch und ist bald
in die Briefmarkensammlung vertieft.)

4. Auftritt
Franz, Frau Monika Suter

Monika (tritt leise ein, und unter der Tilre ruft sie): Bonjour,

Willil — Gall, i ha der Wéag scho eleini gfundel
Franz (blickt Uberrascht auf): — —
Monika (erschrocken, weil es nicht Willi ist): Ahl — Excusezl|

— | ha gmeint...

Franz (hat sich erhoben und schaut die Dame konsterniert
an): — Donnerwatter! —

Monika: Wie bitte? — —

Franz (schluckt leer, verdattert): Eigetlich nit. — | ha gmeint,
es syg ds Dienstmeitschi.

Monika: Isch der Herr Meister nid da?

Franz (galant): Ching isch my Name. | bi em Herr Meister
sy Frind. (Er reicht ihr die Hand.)

Monika (gewéhrt ihm den Handgruss nur mit den Finger-
spitzen): Frou Suter.

Franz (tberschwénglich, freundlich): Freut my, Frou Suter, —
Weit der chly Platz néh, syd so guetl — Der Herr Meister
cha jede Momént zrugg cho. (Tanzelt um sie herum aus
Angst, sie kdnnte sich schon wieder verabschieden.) Weit
der nid ablege? (Er hilft ihr aus dem Mantel, dann kom-
plimentiert er sie in einen Fauteuil): Syd so guet, Frou
Suterl — Darf nech 6ppis z'Trinke offeriere? —

Monika: Dihr syd da so guet wie deheime.

Franz: Der Willi wiird mi allwag nid riehme, wen ech so
troche wiird la warte.

Monika: Nu also, we's mues sy — es Vermuet,

Franz: Sec?

Monika: Mit Syphon, we der weit so guet sy.

Franz: Fir ne schoni Frou tuen i alles.

Monika (zweifelnd): Alles? (lacht): Dihr syd e Schlimme.

Franz: Alles wo mer méglich isch, natiirlich.

Monika (undurchsichtig): O we’s uf d’Réchnig vo euem Friind
geit? '

Franz: Wen i ihm dermit cha ne Dienst erwyse, warum nid?
(Er prostet ihr zu): Gsundheit, Frou Suter!

Monika (reserviert): Gsundheit!

Franz (die peinliche Stille brechend): Mir chénnte vilicht es
paar Platte lose, bis er chunnt.

Monika: Nei dankel —

Franz (keck): Es Ténzli war doch nid z'verachte.
Monika: Herr Chiing, was syd dihr vo Bruef?

Franz (unsicher): Jdso — i ha hiit frei.

Monika: Aha, darum. .

Franz: Me lébt schliesslich numen einisch.

Monika: U drum sétt me Sorg ha zum Léabe.

Franz (verwundert): Warum, han i’s uf ds Spil gsetzt?

Monika: D'Manne tie gérn spile. Mangisch mit de Wort, oder

uf der Strass mit em Outo — u we’s gabig geit, mit de
Froue.

Franz: Schad, dass i euch nid friiecher begégnet bi.
Monika (belustigt): Jitz o nol

Franz (greift an): Dihr gfallet mer, Frou Suter! Dihr heit Gppis
a nech, wo eim fesslet. Dihr syd so offe.

Monika: Das séget der jitz.

Franz: Natlrlich wiird nech e Junge besser passe.

Monika (nicht abschatzig, nur feststellend): Jungi Herre hei
no kei Bildig. Sie tlie nume so, als heige sie Astand.

Franz (wittert Erfolg): Danke. — U wie isch ds Urteil iber
die eltere Herre?

Monika (prompt): Die si frach, 6mel we sie - ghtrate si.

Franz (stichelt): Oppis anders isch es natiirlich mit eme Maa
im beste Alter, wo no ledig isch.

Monika: Die wiisse wenigstens, was sech ghort, u schetze e
jungi Frou.

Franz: O wen er es Gschéft het?
Monika: | ddm Momant spilt ds Gschaft nimme e grossi Rolle.
Franz: | ha euch bi is im Stedtli no gar nie gseh, Frou Suter.
Monika: My Maa un i sie erscht vor eme Jahr dahére ziiglet.
Franz: Aber i ha doch gmeint. ..

Monika: Das isch scho so, wie dihr meinet — i bi verwitwet.
My Maa isch vor nes paar Monet tddlich verunglickt.

Franz (mit gekiinstelter Trauermiene): Nachtréglich mys hérz-
lichste Byleidl —

Monika (unbewegt, eher kalt): Ersparet nech das Theaterl —
Er het e anderi im Wage gha, won er mit eme Wahn-
sinnstempo Uber ne Kurven uus isch.

Franz: U jitz?

Monika: Jitz hiiraten i e eltere Herr,

Franz (lauernd): Der Willi? — —

Monika (offen): Ja. — Das heit der doch wdlle ghore.
Franz (schluckt leer): Darf nech no nes Glesli yschénke?
Monika: Danke, es tuet's.

Franz: | moécht doch no gérn uf Gsi Frindschaft astosse.

Monika (steht auf, fast beleidigt): Wie stellet dihr nech das
vor?

Franz (steht auf, ndher zu ihr): | chonnt nech behilflich sy.
Monika (um sicher zu sein): Zu was?

Franz: Zu dam eltere Herr.

Monika (zugéanglicher): Das war natt von ech.

Franz (lauernd): U das war doch e Friindschaft wért.
Monika: Guet. — | bi yverstande.

Franz: Trinke mer jitz eis uf Usi Frindschaft?

Monika: | dédm Fall — gérn.

Franz _(schenkt ein): Jitz mues nech scho nes zwéits Mal
sage: es isch schad, bin i euch nid friiecher begignet.
(Ihr das Glas hinhaltend): — Franz.

Monika: Monika. — (Sie stossen an.)
Franz (zieht sie an sich und kiisst sie links und rechts auf die

Wangen. Wie er sie auf die Lippen kiissen will, weist sie
ihn sanft ab): — Was isch de da scho derbyl —

Monika: Du verwéchslisch ds einte mit em andere.

Franz (ratlos): | chume nid nache.

Monika (lacht): Kontaktfahler.

Franz: Wosch mer nid halfe?

Monika (mit dem Zeigefinger auf die linke und rechte Wange

vyeisend): Die u die ghére der Friindschaft. (Den Zeige-
finger auf die Lippen legend): — U die da — der Ljebi.

Franz: Chumm, mir mache no nes T&nzlil Der Plattespiler isch
parat, u Musig het's, was ds Hérz begahrt.
Monika (unschliissig): | weis's nid ...

Franz (geniesserisch): Der Willi cha namlich nid tanze.
Monika: Aber doch nid dal —

Franz: De goh mer halt einisch usswérts. (Draussen werden
Schritte laut.)

Monika: Bschtl — Es chunnt opper!

5. Auftritt
Die Vorigen, Willi

Willi (kiindigt sich durch vergniigliches Lachen an): —
Franz: Das isch der Willi.

Willi (eintretend): Franz, i bi doch der gliicklichst Ménschl
Monika (fliegt ihm entgegen): Willil —

Willi (erfreut): Monikal — (erstaunt): Wie chunnsch de du
dahére?

Monika: [ ha néchti bi dir my Handsche la lige.
Willi: Das stimmt, dert am Bode isch er glage.

Monikg (belustigt): Du — we du Bsuech héttisch gha u me
bim ledige Willi Meister e Dameh#ndsche gfunde hatt,
Stell der vor, we das der Herr Generaldirakter war gsil

Willi: D& hatt mi wenigstens begriffe.
Monika (ratselt): Warum — het's 6pper nid?

Franz (kommt Willi zu Hilfe): Mir hei-n-is de guet underhalte,
d'Frou Suter — das heisst — d’'Monika un i.

Willi: | zwyfle nid dranne. — Duzis syd der ja o scho.
Monika: Der Franz het gseit, du sygisch sy best Friind.
Willi: Jaja, das stimmt scho — u glych chénnt ne mangisch

ungspitzt der Boden ab schlah.
Monika (bittend): Willi, bis doch n&tt mit dym Friindl
Willi: Grad wie-n-er’s verdienet.
Monika (zértlich): Willi, bisch mer jitz bts?
Willi: Dir nid, aber ddm alte Seerduber dert.

Franz: Da cha me der dy Bsuech underhalte u d'Arbeit ver-
suume u ndchhdr machsch es settigs Wése.

Willi: | wett luege, was du a mym Platz miechsch!

Monika (entschlossen): | wott lieber gah, gob’s Krach git.
Tschou Willil Luttisch mer am Namittag einisch a?

Willi: Du wirsch gly vo mer ghére.
Monika (bettelnd): Oppis Liebs?
Willi (geheimnisvoll): Oppis Spannends.

Monika (winkt Franz nur von weitem zu): Tschiiss Franz —
(lacht) alte Seerauber!

Franz (mit einem kunstgerechten Biickling): «Gehabt euch
wohl, edle Fraul»

Willi (wiitend): Fuli Kumplimént macht er o no, d4a Casanoval
Wart nume Biirschteli, dir will i's de scho no mischlel
(Geht Monika nach.) '

6. Auftritt
Franz, dann Willi

Franz (bedient sich mit Willis Zigarren und ziindet eine an.
Geniesserisch): Das Chritli war nid schlachtl — Nume
wird’'s dénk o eis sy wie alli andere o: die erste paar Ziig
stille eim der Gluscht, u nachhér wird das Chrut géng
schlachter.

Willi (zurlickkehrend): So, jitz chdi mer tses Duell ustragel

Franz: Im Arnst?

Willi: Du muesch mer ratiburgerel

Franz: Weli fir mi — u weli fir di?

Willi: Nenei, my Liebe, so wird nid ghandlet! | sueche e Frou.
Franz: Eini — aber doch nid zwol

Willi: Was gloubsch, wér isch vori by mer gsi?

Franz: Wér chunnt scho zu dirl Oppe Liit wo Angst hei um
ihres Labe.

Willi: D’Frou Jenk isch es gsi. — Sie heig mer 6ppis Wichtigs
vergasse z'sége.

Franz: Isch es de so wichtig gsi? —

Willi: Chasch dénke!l — Sie isch mi nume no einisch cho
ylade. Dasmal privat. Ds Versicherigsgschaft pressiert
nimme,

Franz: Fufeflifzgi isch sie?

Willi: Aber Gomang het sie u versteit 6ppis vo Kunst.
Franz: D as wér e Frou fiir dil

Willi: Meinsch?

Franz: | weis doch, was zu dir passt, Willi.

Willi: — U d'Monika? —

Franz: Lah nume mi machel Mir finde de scho e Losig.
Willi: De bin i hinech also bi'r Klara Jenk yglade.

Franz: Du gisch es o no dick diire] Nachti es Fescht u hinech
scho wider eis. :

Willi: | bi doch nid us Holz!
Franz: Aber o nid us Ysel

Willi (freudestrahlend): Was het doch das scho z'sage, fir ne
Maa im beste Alter.

Vorhang

Zweiter Akt

Gleiches Biihnenbild wie im ersten Akt. Es ist einige Tage
spater an einem Samstagabend. Katheli steht reisefertig im
Salon und erteilt Willi Meister noch einige Weisungen bezlig-
lich der Haushaltung. Franz sitzt gelangweilt in einem Fau-
teuil und bléattert in einer lllustrierten.

1. Aufritt
Willi, Katheli, Franz

Willi (zu Katheli): So, chdi mer fahre?

Katheli: D'Goffere han i im Gang usse zwég.

Franz: Mi nimmt scho wunder, was da gspilt wird.

Willi: Ds Katheli het Ferie nétig, das isch alles.

Kitheli: Die beleite Brotli u der Wy fir hinech si i der Chuchi
zwag.

Willi: Bisch halt es prima Husmietil

Kédtheli: Sdget das nid, Herr Meister, stisch wirden i no rotl

Willi: Aber verdienet hesch es, u was wahr isch, darf me sége.

Katheli: Mit em Beck und em Milchmaa heit der niit z'tlie. Die

bringe all Tag ihri War.

Willi: Um mys Asse bruchsch di die nachste vierzéh Tag nid
z'sorge, u bis denn mache der de wider Bricht.

K&theli: D'Opfel im Chéller sott me de gly einisch bruuche. Sie
warde all Tag gschmuriger.

Willi: Tuusigwéatter] A was mues i no alls danke?

Katheli: | d'Wdéschmaschine sott me de nid z'vil Woschpulver
tue, slisch schuumet sie tber.

Willi: Die Sorg Uberlah mer der Wéschfrau, Katheli. (Er ent-
nimmt seiner Brieftasche eine Hunderternote und streckt
sie Katheli hin): Lue da, da ha der no nes chlys Trink-
géld, dass der einisch 6ppis Bsunders chasch leiste. Aber
fir di, hesch verstandel!

Katheli: Aber Herr Meister, das darf i doch nid an&hl Sével vil
Gald fir mi eleini.

Willi: Nimm’s u mach was der befohle ha, du hesch es ver-
dienetl

Katheli: De danken ech 6mel vilmall

Willi: Scho racht. Un jitz gang afe zum Auto abe, i chume
no mit der uf e Bahnhof.

Katheli: | hatt doch chdnne loufe.

Willi: Schnéggetdnzl — Chasch omel dys schwére Bagasch
nid eleini ferggel

Kétheli (zu Franz): Also, uf Widerluege, Herr Chiingl
Franz: Ade, Fraulein! Heit schoni Feriel
Katheli: Danke. (Ab.)

2. Auftritt
Willi und Franz

Franz (wirft die lllustrierte auf den Tisch und erhebt sich):
Was wird da gspilt?
Willi (ruhig): Nume hiibscheli, es chunnt alls i der Ankemilchl

Franz: Es isch dmel wahr. Du hesch mi zu me gmiietliche Abe

yglade un jitz mues i die rlehrseligi Abschidsfyr mit
dym Dienstmeitschi cho alose.

Willi: Hab doch no nes Momaénteli Geduld! Sobald i zrugg bi,
will der alls verzelle, wie mer die Sach dénkt u zwég-
gleit ha.

Franz (spottisch): Wage dyre Froueuswahl?
Willi: S&g déam mynetwage, wie d'woschl

Franz: | warne di zum letschtemal, Willil Hiirate isch nid es
Versicherigsgschaft.

Willi (schalkhaft): Jitz han i gmeint wohl. — Beides isch doch
es Risiko.

Franz: Scho meh es Ungliick.
Willi: D’Monika het der dmel o gfalle.

Franz: Ja — aber das wott doch nid heisse, dass sie grad
mies ghirate sy.

Willi: U d'Klara Jenk will der de o no vorstelle. Wirsch gseh,
das isch e rachti Frou.

Franz (emport): U wen es Dotze zur Uswahl bringsch, es het
jedi es Néggi.
Willi (ruhig): Das ma scho sy. Vo lis Manne seit me ja o, mir

syge e Mutthuufe; wen er nid brénni, so tliej er omel de
rouchne.

Franz: Gang du jitz lieber u lah mi nid z'lang eleini, siisch
chénnt mer no greuig wéarde, dass i Uberhoupt cho bi.

21




Willi: Du weisch ja, wo ds Asse u~ds Trinke isch, u we gérn

Musig hesch, so los nume, was di freutl — Ade under-
dessel — (Ab.)
Franz: Tschoul — (Er geht ans Fenster und schaut Willi nach.

Eventuell wegfahrendes Motorengerdusch): Bi dir isch
doch Hopfe u Malz verlore! (Franz legt nun eine Platte
auf, entnimmt dann dem Biichergestell ein Buch und blat-
tert gelangweilt darin. Plotzlich ertdnt von der Strasse
her ein kurzes, zweimaliges Autohupen. Franz springt auf
und rennt zum Fenster): D’'Monikal — Du hesch mer grad
no gfahltl — Sie chunnt. (Er kehrt ins Zimmer zuriick,
werweist): S6ll i mit ere druus u der Willi la hockel? —
Verdienet héatt er’s, dd Hiratssturm! (Er stellt sich vor den

Spiegel und macht sich zurecht. Es lautet kurz): Nume
ynel —

3. Auftritt
Monika, Franz

Monika (tritt ein und bleibt erstaunt stehen): —
Franz: Sali Goldchéferlil

Monika: Bisch du eleini?

Franz: E herrliche Zuefall, wie-n-es sélte eine git.
Monika: Wo isch der Willi?

Franz: Mit em Chuchidraguner uf e Bahnhof.
Monika: | ha gmeint, es gang ersch i re Wuche?
Franz: Nobis, Schatzeli, hesch latz gschalte.

Monika: Der Willi het mi doch gfragt, gob ihm de wdll cho
d’Hushaltig mache.

Franz (pfeift durch die Z&ahne): — Oha, jitz schmécken i der
Pfatfer. — Blybsch no chly da?

Monika: | ha ne wdélle tberrasche u zue-n-ihm cho.

Franz: A der Uberraschig wird’s nid fahle, Monika.

Monika: Warum?

Franz (den Mund hinhaltend): Was git me zersch em Papi? —

Monika (kisst ihn rasch und kurz auf die Wange): Das da isch
fur d'Frindschaft.

Franz: Wart du Haxli!
Monika: Nid verwiitscht, Tuifelil
Franz: De si mer dmel us der glyche Chuchi.

Monika: Sozséges verwandt, hesch gmeint.

Franz (betrachtet sie wohlgeféllig): Es hiibsches Chrottli
bischl

Monika: Du bisch mer no ne Antwort schuldig.
(Gerdusch im Treppenhaus.)

Franz: Bscht! — Es chunnt épper. —
Monika (freudig): Der Willil —
Franz: Chuum. — D& cha doch no nid zrugg sy!

Monika: Vilicht het er 6ppis vergésse.

Franz: Chumm, mir verstecken is im Schlafzimmer! (Beide
ab.)

4, Auftritt

Zumbach, dann Gasser

Zumbach (poltert mit einem Koffer zur Tiire herein und bleibt
dann verwundert stehen. Zur Tire hinaus): Du, Gasser,

das chunnt ja géng schéner. Si mer acht da am rédchten
Ort?

Gasser (erscheint nun ebenfalls mit einem Koffer): Natiirlichl
— Es git doch numen ei Meister a dere Strass.

Zumbach: Vilicht hatte mer zersch solle lite.

Gasser: Jitz isch es z'spét.

Zumbach: Cheibe schéon gseht's uus da innel Fasch wie imene
Schloss.

Gasser: Wage dam hei die glych ihri Sorge.

Zumbach: Meinsch?

Gasser: Hor mer uuf, wo Lit zsdme chdme, stinkt's.

Zumbach: Was wott de d'Frou Jenk da?

Gasser: Das geit s doch niit a.

Zumbach (vertraulich): Aber du séttisch doch im Bild sy,

Gasser (barsch): Wieso i?

Zumbach: Tue doch nid derglyche, Gasser! Meinsch, i heig's
no nid gmerkt, dass ere schéni Quge machschl

Gasser: Verzell doch kei Chabhisl

Zumbach: Du, das wér aber eini fiir di. Stell der vor, du e
guete Vorblietzer u sie es settigs Gschéft.

Gasser (pessimistisch): Was meinsch, da chunnt doch nid der
Gasser i Frag. '

Zumbach: Omel i wiird probiere.
Gasser: Was probiere?

Zumbach: He ja, weisch, eso chly scharwénzle u vom Wétter
u vom Gschéaft brichte, dass sie gseht, wie d' Intrdsse
hesch.

Gasser (aufgebracht): Zumbach, du bisch doch es Mondchalbl
Zum Hurate bruucht's no das da. (Reibt Daumen und
Zeigfinger.)

Zumbach: Jéso ja. Ds Gschaft wott halt o derby sy.

Gasser: Also los, géh merl —

Zumbach (zieht Gasser am Arm zurlick): Du Gasserl —

Gasser: Was hesch no?

Zumbach (zeigt gegen die Bar): Was meinsch, darf me &cht
dert es Gliggsli ga nah?

Gasser: Mach nid ds Chalb, Zumbachl!

Zumbach (enttduscht): Also, de géh mer halt wider. Trink-
gald git's dénk keis. Schitteri Bude das. (Sie lassen die
Koffer mitten im Salon stehen. Zumbach geht voraus

weg. Draussen hort man ihn sagen): Jaja, der Gasser
isch no dinne.

5. Auftritt
Gasser, Frau Jenk

Frau Jenk (betritt den Salon, die Arbeitgeberin herausstel-
lend): Es isch grad guet, syd der no da, Gasserl

Gasser (im Gegensatz zum Gespréach mit Zumbach etwas
kriecherisch): Ja, Frou Jenk.

Frau Jenk: | de nachste acht Tag bin i de nid im Gschaft.
Gasser: Ja, Frou Jenk. Cha me dahére aliite, we Gppis war?
Frau Jenk: Sélbverstandlich choit der das,

Gasser: Garn, Frou Jenk.

Frau Jenk: We my Sohn nach mer fragt, de séget ihm nume,
i syg flir ne Wuche verreist. D& bruucht nid z’'wilisse wohi.

Gasser: Natiirlich, gérn Frou Jenk, vo mir vernimmt das

niemer.

Frau Jenk: D’ SchWIQertochter wird zwar kei Rueh ha, bis sie’s
weis.

Gasser: Dert diire chéit der sicher sy, Frou Jenk, euch ver-

raten i nie.

Frau Jenk (etwas wéarmer): | weis ja scho, dass mi uf euch
cha verlah. Drum han ech ja o zum Vorarbeiter gmacht.

Gasser (umstandlich): Ja — de hatt nech garn no Oppis
gfragt, Frou Jenk.

Frau Jenk (unruhig): J&, was heit der de no, Gasser?

Gasser: Wagem Gschéft, Frou Jenk, ja i meine — es mues
doch de opper derzue luege.

Frau Jenk: Dihr lueget ja derzue.

Gasser: Jaja, jitz schon, aber de speter. Dihr heit mer doch
einisch im Vertroue gseit, dihr woéllet de wider — eh abe
— u ds Gschéft mies doch de o wider e Meister ha.

Frau Jenk (kurz): Was speter isch, das pressiert no nid, —
Lueged, nédht die zwo Goffere no mit nech i Gang use,
i cha die da inne nid bruuche!

Gasser (nimmt noch einen Anlauf): Dihr meinet also, es syg
no nid z'spat?

Frau Jenk: Jitz loset, Gasser, mues nech’'s no einisch sége?

Gasser (gltcklich): Nenei, Frou Jenk, i glouben ech’'s un i
danken ech vilmal. — Hei, das wird es Fescht g&hl Uf
Widerluege, Frou Jenk! (Geht riickwérts zur Tir hinaus,
um ja keinen Blick zu verpassen.)

Frau Jenk (betrachtet jedoch zufrieden die Einrichtung des
Salons): Schdén het er's ygrichtet, der Willi. Vilicht mues
me de dises oder ais no chly umstelle. Jaja, das Bild
dert mues de furt. | ha de es «Amiet», wo besser da yne
passt. (Sie ist ganz ins Gestalten vertieft und merkt nicht,
dass Franz Kiing unter die Schlafzimmertlire getreten ist.
Auch Monika streckt den Kopf durch den Tirrahmen.)

6. Auftritt
Frau Jenk, Franz und Monika

Franz (rauspert sich): Mkm! — —

Frau Jenk (fahrt erschrocken herum): Was machet de dihr
i der Wohnig vom Herr Meister?

Franz: Sovel sdgen i o.

Frau Jenk: Das mues sicher es Missverstandnis sy, Herr...

Franz (kurz): Chiing.

Frau Jenk: ... Herr Chiing, jawohl, es Missverstandnis.

Franz: Die Hushaltig da besteit zum grisste Teil us Missver-
sténdnis, Frou...

Frau Jenk: ... Frau Jenk, etschuldiget, i ha's ganz vergéssel
Franz (lacht auf): Was? — O das nol
Frau Jenk (erstaunt): Was findet der so Glacherigs da dra?

Franz: Jitz isch de d'Familie binand. Monika, deck afe der
Tisch!

Frau Jenk (zu Franz): Das isch dénk eui Frou?
Franz (zu Monika): Was meinsch, Goldchéaferli?
Monika (zu Frau Jenk): Mir si nume befrindet.
Frau Jenk (spitz): Das tuet's ja hiitzutag schynt’s o.

Monika (reicht Frau Jenk die Hand): Frou Suter.— Griiessech,
Frou Jenk.

Frau Jenk: Freut mi, Frou Suter. — | dam Fall syd dihr dénk
bim Herr Meister yglade.

Franz: | scho. D'Frou Suter isch eifach no zur Verschénerig
vom Abe cho.

Frau Jenk (nichtsahnend): Das preicht sech ja usgezeichnet.

Franz (stirnerunzelnd): Wieso? —

Frau Jenk (vertrauensvoll, gesprachig): Wisset der, i hatt
eigetlich erscht am Méndig so6lle cho. Mir hei's z'séme so
abgmacht, der Willi — eh — der Herr Meister un i.

Monika (giftig): Wieso der Willi? — Chomet dihr fir ds Ka-
theli?

Frau Jenk: Fir ds Dienstmeitschi. Das het namlich fasch vo
ei’r Minute uf die anderi hei miesse, u da het mi der

Herr Meister gfragt, gob i echly woll cho zum Menage
luege.

Franz (lockert Krawattenknopf und Hemdkragen): — —

Frau Jenk: Gallet, es macht warm da innel Weit der nid echly
Platz nah?

Franz und Monika (schauen einander vielsagend an): — —
Franz (nimmt einen Anlauf): Frau Jenk, jeden QOugeblick cha

der Willi heicho — mir sdgen em Herr Meister namlich
o Willi — u de...
Frau Jenk (strahlend): ... wird er e Freud ha, wen i scho da

bi. Danket doch, der Salon voll Visite u keis Dienst-
meitschi umewégl

Franz: Machet ihm uf all Fall e Stuehl parat, dass er cha ab-
hockel

Frau Jenk: Ja, das machen i garn. Me cha e Maa nie gnue
verwdhne.

Franz (galant): Frau Jenk, darf i nech no oppis frage?
Frau Jenk: Bittel — Syd so guet!

Franz: | weler Funktion — i meine, us was fiir eme Grund —
chémet dihr zum Willil Dihr syd doch nid nume Ersatz fir
ds Katheli?

Frau Jenk (rasch): Nenei, wo danket der o hil (Denkt nach):
Ja — wie soll nech jitz das erkléare?

Franz: Mdglichst churz u eifachl

Frau Jenk: Wisset der, i chenne der Herr Meister eigétlich

no nid eso lang. — Aber mir — das heisst, i ha déankt,
das war e Maa fir mi.

Monika (entsetzt): Fiir euch? —

Frau Jenk: Ja gallet, Frou Suter, i mym Alter mues me halt
0 no Opper ha.

Monika (resolut): Das chunnt gar nid i Frag!

Frau Jenk: Mdget der jitz em Willi nid no nes paar gliicklichi
Jahr gonne?

Monika (spontan): Wohll — Aber nid mit euchl

Frau Jenk: Han i nech oppis z'leid ta, Frou Suter?

Monika (kdmpft mit den Tranen): Dihr weit mer der Willi wég-
nahl — Aber i gibe ne nid!

Frau Jenk (liberrascht): Was han i? (Schaut Kiing fragend
an): Ja isch das...

Franz (nickt, betont): ... o ne Ehestands-Aspirantin.

Frau Jenk (nachdem sie sich erholt hat): Aber wie chunnt de
der Herr Meister derzue. ..

Franz: Choufméannisches Danke, Frou Jenk. Er wird sech (iber-
. leit ha, Niete gah's lberall, aber sélte zwo mitenand.

Frau Jenk (entsetzt): Aber séget, Herr Chiing, mir Froue si
doch kei Handelswar. Das chunnt éppe no bi de Neger
vor, aber doch nid bi Us.

Franz: Wie seit me albe: Probiere geit iiber Studiere.
Frau Jenk (hilflos): Was mache mer jitz?

Franz: Warte, bis d& Casanova chunnt. Nachhar soll &r
etscheidel

Monika (impulsiv): | blybe dal Jitz ersch réchtl

Frau Jenk: Un i gah o nid furt. Schliesslich het mi der Herr
Meister flir die ndchst Wuche dahére bschickt.

Monika: U mi fir die anderi.

Frau Jenk (stutzt): J& — eso louft der Haas? — De sétt men
ihm jitz dervo loufe, so chonnt er grad séalber luege wie-
n-er z'schlag chunnt ohni Froue.

Monika (entschlossen): Da hilfen i nid mit — i blybel
Frau Jenk: Nu guet, de blybe mer halt beidel
Franz (erleichtert): Bravo, myni Damel — Das isch die ein-

zigi richtigi Losig. Hoffetlich cha se der Willi verdoue.
(Schritte im Gang.)

Franz: Loset, da chunnt er ja schol

7. Auftritt

Die Vorigen, Willi

Willi (kommt ins Zimmer gestiirzt. Ausser Atem): Du muesch
etschuldige, Franz... (er halt jah inne und schaut die
Frauen verblifft an): — —

Franz (lachend): Nume kei Angst, Willil — Ds Pulver isch

scho verchlepft.
Willi (verstandnislos): Wie verchlepft? — —

Franz: Sie hei's begriffe, du abgschlagne Hiiratsschwindler,
was de bischl

Monika (mit leisem Vorwurf): Weisch, Willi, das héttisch mer
dorfe ségel

Frau Jenk: Mir o. | bi uf da Chlupf gar nid gfasst gsi.
Willi (versucht zu beschwichtigen): | will nech nachhar alls
erklére, wie das cho isch u was i mer dénkt ha derby.

Frau Jenk (reicht Monika die Hand zum Bunde): Mir hei
zsamel

Monika: Mir sin is einig.

Willi (missversteht die Frauen): Uf das hi mues 6ppis z'Asse
u z'Trinke uf e Lade. D& Bund mues gfyret syl

Franz: Da bin i o derbyl Wo hesch die Ruschtig?

Willi: Du chénntisch mit der Frou Jenk i'r Chuchi usse die

beleite Brotli zwagmache. (Verschmitzt): U we der wider
ynechomet, syd der o uf du, hesch verstandel

Franz (zischt): Sadistl

Willi (libermitig): Franz, han i scho einisch a dyne Fahigkeite
zwyflet?

Franz: Was hesch de du derwyle im Sinn?

Willi: Der Tisch mues o deckt sy.
Franz: Bruuchts flir das zwdi?

Willi: 1 d&m Fall jitz scho. — | mues doch sége, wo ds Gschirr
u ds Bsteck isch — u d’Monika, wo mes héare leit.

Frau Jenk (nimmt den ratlos dastehenden Franz am Arm):
Choémet, Herr Chiing, o ds Brotli mache mues glehrt syl

8. Auftritt
Willi und Monika

Willi (zu Monika): | gloube, das Tischli isch gross gnue.

Monika: Fir hiit geit's scho. Aber we mer de einisch e grossi

Gsellschaft ylade; de miiesse mer schon e gréssere Tisch
zueche tue.

Willi (das Geschirr aus dem Geschirrschrank nehmend): | ha
nie grossi Gsellschafte. Meistens chunnt nume der Franz
zue mer u das o nume, wen er deheime Chritz het.

Monika (deckt den Tisch, vorsichtig): — Weisch, Willi, aber
i ha ne grosse Bekanntekreis.

Willi: Aber derfiir o nes ganzes Huus fir di eleini.
Monika: Das verchoufe mer de, wen i nimme drinne wohne.

Willi (schnell): Jitz s6tt me keini Hiiser verchoufe, wo sie
immer tlirer wérdel

Monika (nach einer Pause, slss): — Willil —

Willi (im gleichen Ton): Was?

Monika: Du hesch mer hinech no gar nid griiessti gseit.
Willi (erstaunt): Isch das mdnschemdglich? —

Monika (seine Nahe suchend): Wei mer’s nid no nachehole?
Willi (weicht aus): So spéat hindedry?

Monika (schldgt die Arme um ihn): Weisch, nume mir zwdi
ganz eleini.

Willi (blickt angstlich zur Tire): U we de grad Opper yne
chunnt?

Monika: Chasch dankel — Bis die zwdi d'Br6tli zwaggmacht
hei, geit das no lang.

Willi: Also — tschou Monikal (Er kiisst sie rasch und kurz auf
die Wange.)

Monika: Aber doch nid nume uf d'Backel

